
• RECOLLE OS TRABALLOS GAÑADORES EN DEZ ANOS DE CONCURSOS

Presentada no Concello de Cee a
publicación 'Achegamento ó libro'
O salón de actos do Concello de
Cee serviu de marco para a pre-
sentación da obra Achegamento ó
libro', que recolle os traballos ga-
ñadores nos distintos concursos li-

terarios que vén convocando a Bi-
blioteca Municipal Don Francisco
Mayán nos derradeiros dez anos.
No mesmo acto entregáronse os
premios da presente edición.

MUXÍA. Delegación
O alcalde ceense, Antonio Do-
mínguez, aproveitou a ocasión
para destaca-lo enriquecedor
papel que xogan os libros. Va-
léndose de varias citas de desta-
cados autores, o rexedor afir-
mou que o libro é vida, e que "a
máis libros, máis libres. Hoxe
celebramos aquí a colleita du-
nha árbore que prantamos hai
dez anos", afirmou.

Ramón Vigo, delegado de
Cultura, lembrando igualmente
a distintos escritores, fixo unha
invitación a que nenos e mozos
dediquen máis tempo á lectura

e á escritura e menos ós ordea-
dores e á telebasura. Subliñou
que o pobo ceense está sendo
xérmolo dunha xeración de es-
critores, pedindo, por último,
que entre todos, "debemos de-
senvolve-la creatividade para
transforma-lo mundo".

En nome dos autores dos tra-
ballos que recolle o libro pre-
sentado, falou María Canosa
Blanco, filla de Concha Blan-
co, quen tivo palabras de agra-
decemento para o concello e, en
especial, "para Mon, o noso bi-
bliotecario, polo seu empeño
nesta obra da que hoxe fala-

mos". Foi precisamente Ra-
món Rey (Mon) o encargado de
presenta-lo acto, lembrando
durante a súa intervención que
1.736 rapaces levan xa partici-
pado nos concursos da bibliote-
ca. Quixo agradecer tamén o
papel das entidades colabora-
doras e dos políticos que pasa-
ron pola Corporación ceense
neste tempo, "que sempre esti-
veron en prol da cultura".

Despois dun recital poético
de Manuel Oliveira (Manolín)
entregáronse os premios da
presente edición do concurso
da biblioteca ceense.

